
Patisipasyon elèv klas 3yèm‐8yèm ane nan egzamen Eta Nouyòk 

 Kisa ki règleman Eta ak règleman federal konsènan patisipasyon nan egzamen ? 
Lwa federal Pa kite okenn timoun ret dèyè No Child Left Behind (NCLB) mande pou yo bay egzamen Eta Lang angle English 
Language Arts (ELA) ak Matematik nan Klas 3yèm‐8yèm ane, epi egzamen Syans omwen yon fwa pandan elèv nan Klas 
3yèm‐5yèm ane ak Klas 6yèm‐9yèm ane.  Dapre règleman federal ak règleman Eta, elèv lekòl leta nan Klas 3yèm‐8yèm 
ane pran evalyasyon yo bay pou nivo klas yo.  

 

 Kòman yo itilize rezilta egzamen yo?  
Evalyasyon Eta a se yon eleman enpòtan nan pwogram edikasyon debaz yon elèv.  Yo endike yon evalyasyon fason yon 
elèv metrize ladrès divès pwogram etid ak sa ki gen ladan yo, epi yo ede deside ansèyman pou lavni.  
 
Ane sa a, n ap adapte, premye fwa, egzamen ELA ak Matematik Eta pou elèv klas 3yèm ‐ 8yèm ane  avèk Nòm ofisyèl 
aprantisaj Common Core yo, ki defini sa elèv bezwen konnen nan chak nivo klas pou yo sou chemen pou gradye nan lekòl 
segondè pare pou kolèj ak pou karyè.  Ansanm ak travay elèv fè nan devwa yo nan salklas, pwojè, disètasyon, ak 
evalyasyon, rezilta egzamen Eta bay pwofesè enfòmasyon enpòtan pou yo wè nan ki etap elèv rive pou yo pare pou kolèj 
ak karyè.  
 
Yo itilize tou rezilta egzamen Eta ansanm avèk lòt faktè pou pran bonjan desizyon konsènan elèv yo ak lekòl yo.  Edikatè 
itilize rezilta egzamen Eta yo pou detèmine si elèv yo pare pou chanje klas, epi pou pran  bonjan desizyon konsènan 
admisyon yo nan lekòl presegondè ak lekòl segondè.  Depatman Edikasyon Vil Nouyòk New York City Department of 
Education (NYCDOE) itilize rezilta egzamen yo pou evalye lekòl nan Vil Nouyòk nan Rapò sou Pwogrès.  Eta a itilize rezilta 
egzamen yo pou evalye lekòl yo jan règleman onivo responsablite Eta ak federal egzije l, Vil Nouyòk ap kòmanse itilize 
nòt nan egzamen kòm yon pati nan evalysyon pwofesè apati ane lekòl k ap vini a.   
 
Etandone evalyasyon yo vin pi difisil, gen mwayen kontwòl ki anplas pou fè sèten ke chanjman nan egzamen yo pa afekte 
okenn moun.  Apre egzamen yo, apeprè menm kantite elèv prale lekòl pandan ete.  Y ap adapte kòmsadwa evalyasyon 
pwofesè ak responsablite lekòl pou chanjman nan egzamen yo pa yon pinisyon pou okenn elèv.  Pou w jwenn plis 
enfòmasyon sou chanjman nan egzamen yo, tanpri al sou sit Common Core Library.  

 
 Èske gen yon dispozisyon pou paran mande dispans pou pitit yo pa pran egzamen Eta yo oswa mande yon lòt 

evalyasyon ?  
Eksepte nan kèk domèn kote yo egzije konsantman paran, tankou nan evalyasyon Komite pou Edikasyon espesyal 
Committee on Special Education (CSE) pou elèv ki gen andikap and nan kèk sondaj ak etid presi ke gouvènman federal 
finanse dapre Amannman Pwoteksyon federal pou Dwa elèv, pa gen okenn dispozisyon nan Lwa oswa règleman Eta a ki 
pèmèt paran mande dispans pou pitit yo pa pran Egzamen Eta yo oswa pou mande yon lòt evalyasyon.  Pou w jwenn plis 
enfòmasyon, al gade State guidance sa a (disponib sèlman ann angle).  

 

 Èske yo egzije paran itilize yon vokabilè espesifik lè y ap fè pitit yo pa pran egzamen Eta yo ? 
Eksepte nan kèk domèn kote yo egzije konsantman paran, pa gen yon dispozisyon fòmèl ki pèmèt paran pa kite pitit yo 
pran egzamen Eta yo.  Gen kèk enplikasyon onivo responsablite lekòl si elèv pa patisipe nan egzamen, ak onivo kapasite 
yo pou chanje klas ak pou enskripsyon yo lekòl.  
 

 Sa ki rive pandan egzamen an si yon elèv absan oswa refize pran yon egzamen Eta a ? 
Si yon elèv absan lè y ap bay egzamen an, lekòl la ap bay li egzamen an pandan peryòd ratrapaj makeup la.  Si yon elèv 
absan tou pandan peryòd ratrapaj makeup la, elèv la p ap pran egzamen an.  Si yon elèv lekòl epi li refize pran yon 
egzamen Eta, l ap patisipe nan yon lòt aktivite enstriksyon, tankou lekti oswa finisyon yon lòt pwojè oswa devwa. 

 

 Sa ki rive apre yo bay yon egzamen si yon elèv pa patisipe nan egzamen Eta a ? 
Lè elèv pa patisipe nan egzamen Eta, gen enplikasyon pou yo chanje klas ak pou yo enskri lekòl, epitou pou lekòl la onivo 
status li pou responsablite.  

Konsènan desizyon pou elèv chanje klas, elèv ki pa gen rezilta egzamen Eta a gen pou fè yon evalyasyon pòtfolyo dapre 
Règleman Chanselye Chancellor’s Regulation (CR) A‐501.  Yo prepare evalyasyon pòtfolyo pou chanje klas dapre aktivite 
espesifik kote yo evalye pèfòmans elèv yo.  Anseyan an, direktè a epi apre Sipèentandan an, ki baze l sou benchmark 
ofisyèl yo pou pran yon desizyon final, evalye rezilta yo.  Elèv ki konpetan yo dapre evalyasyon pòtfolyo yo ap chanje klas.  
 
Sonje : gen nòm ofisyèl pou chanje klas pou kèk elèv ki gen yon Plan edikasyon endividyèl Individual Educational Program 
(IEP) ak pou kèk elèv k ap aprann lang angle English Language Learners (ELL) dapre bezwen yo, jan l dekri nan CR A‐501. 

 
Konsènan desizyon pou enskripsyon, yo itilize nòt egzamen elèv nan klas 3yèm ak 4yèm ane pou plasman nan pwogram 
pou timoun douwe Gifted and Talented (G&T) nan kèk pwogram lekòl presegondè, ak nòt elèv klas 7yèm ane pou 
pwosesis admisyon nan lekòl segondè.  Pousantaj tan elèv prezan lekòl ka reprezante yon faktè tou onivo desizyon pou 
admisyon l nan yon lekòl.  Elèv ki pa gen nòt egzamen ka toujou patisipe nan pwosesis admisyon sa yo, men yo ka gen 
mwens chans poutèt aplikasyon yo ranpli a p ap gen menm kantite ransèyman ak aplikasyon kamarad yo.  Kèk lekòl ka 
revize evalyasyon pòtfolyo pou chanje klas oswa lòt enfòmasyon, men se pa tout lekòl ki fè sa.  
 
Konsènan responsablite lekòl : Dappre règleman federal ak eta ki gen pou wè ak responsablite, NYS evalye pousantaj elèv 
nan yon lekòl ki patisipe nan egzamen Eta yo.  Kèlkeswa rezon an (sètadi absans oswa refi), si mwens pase 95 % elèv nan 
yon lekòl oswa yonn oswa plis nan sougwoup elèv li yo [(sètadi elèv panyòl, elèv ki gen andikap, elèv ki pa pale angle 
byen Limited English Proficient (LEP)] pran evalyasyon an, lekòl la pa fè pwogrè sifizan pou ane a Adequate Yearly 
Progress (AYP).   
 
NYS ka detèmine lekòl ki pa fè AYP kòm lekòl ki pou gen Plan lokal pou asistans.  Metsousa, lekòl ki pa fè AYP pa ka 
tounen yon lekòl yo rekonpanse, epi yo pa ka retire status negatif lekòl priority ak lekòl focus ki pa atenn objektif nan 
domèn yo sipoze atenn pou satisfè AYP.  Yo kontwole lekòl priority, lekòl focus, ak lekòl ki pou gen plan lokal pou asistans 
pou bay yo sipò ak mwayen entèvansyon.   
 
Alòke yo p ap detèmine nouvo lekòl priority pandan ane lekòl 2014/15, yo pa ka chanje status onivo responsablite yon 
lekòl.  Paegzanp, lekòl ki anrèg ka tounen lekòl ki pou gen plan lokal pou asistans, epi yo ka retire status negatif lekòl 
priority ak lekòl focus si yo atenn objektif yo sipoze atenn pou satisfè AYP epi si yo satisfè lòt egzijans onivo pèfòmans yo.  
Tout desizyon onivo entèvansyon baze sou egzamen entansif plizyè faktè ; yo p ap janm fè yon entèvansyon sèlman 
poutèt pousantaj patisipasyon nan egzamen Eta. 
 

 Kouman rezilta egzamen Eta a ane sa a afekte Rapò sou pwogrè Vil Nouyòk yo ?  
Rezilta egzamen ane sa a ap ede prezante enfòmasyon nan Rapò sou Pwogrè Vil Nouyòk fè.  Etandone egzamen Eta yo 
chanje pou adapte avèk nòm ofisyèl aprantisaj Common Core yo, Rapò sou pwogrè ap evalye pèfòmans chak lekòl lè l 
konpare l ak lòt lekòl pou kontinye eksplike chanjman nan egzamen yo.  Lekòl ki gen nòt egzamen elèv pi ba pase ane 
pase ka kontinye pran gwo nòt nan Rapò sou pwogrè si pèfòmans elèv yo ak pwogrè yo fè siperyè parapò ak lòt lekòl, 
sitou lekòl k ap ofri menm tip elèv avèk yo sèvis.  Fason yo repati nòt lekòl primè ak lekòl presegondè ap rete menm jan, 
pou pa gen yon ogmantasyon nan pousantaj lekòl ki pran move nòt.  
 

 Kouman rezilta egzamen Eta a ane sa a afekte evalyasyon pwofesè ?  
Ane sa a, nòt elèv nan egzamen p ap afekte evalyasyon pwofesè epi y ap kontinye itilize sistèm satisfezan/pa satisfezan ki 
pa konsidere nòt elèv nan egzamen pou evalye pwofesè yo.   Ane k ap vini yo, y ap entegre nòt elèv fè nan egzamen nan 
evalyasyon pwofesè yo.  Modèl Eta a pou evalye pwogrè pwofesè gen pwoteksyon pou anpeche chanjman nan egzamen 
yo afekte evalyasyon pwofesè yo.   


